
ᓯᑎᐱᕆ 13, 2011 

 

ᐅᑯᓄᙵ: ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒥᑦ ᑐᓴᐅᒪᖃᑕᐅᔭᕆᐊᓕᖕᓄᑦ  

 

ᐊᐅᓪᓚᖅᑎᑕᐅᔪᖅ ᖃᕆᑕᐅᔭᒃᑯᑦ ᑎᑎᕿᖃᑦᑕᐅᑎᒃᑯᑦ  
 

ᐱᔾᔪᑎᓕᒃ: ᑐᑭᒧᐊᒍᑎᒃᓴᒃᑲᓐᓃᑦ ᖃᓄᖅ ᑎᑎᕋᖅᑕᐅᓯᒪᔭᕆᐊᖃᕐᓂᐊᕐᓂᖏᓐᓂᒃ 

ᐊᕙᑎᓕᕆᓂᕐᒨᓕᖓᔪᓄᑦ ᖃᐅᔨᓴᕈᑕᐅᕙᓪᓕᐊᔪᓄᑦ ᐅᖃᐅᓯᐅᔪᕕᓂᕐᓄᑦ 

ᑐᓂᔭᐅᓛᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᐊᖃᖅᑕᐅᓂᐊᓵᖅᑎᓪᓗᒋᑦ  

NIRB’ᑯᑦ ᖃᐅᔨᓴᕈᑎᒋᕙᓪᓕᐊᔭᖓᓐᓄᑦ ᐸᕕᓐᓛᓐᑯᑦ ᑐᒃᓯᕋᐅᑎᒃᑯᑦ 

ᐱᓕᕆᖖᐊᕆᔪᒪᔭᖓᓐᓄᑦ        

 

 

ᑎᒥᒋᔭᐅᔪᓄᑦ: 

 

ᑐᓴᐅᒪᓕᕋᑦᓯ, ᔪᓚᐃ 5, 2011 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔨᑦ) 

ᐅᓪᓗᐃᑦ ᐊᕙᑎᑦ ᐱᖓᓱᑦ ᐃᓄᐃᑦ ᐅᖃᐅᓯᖃᕈᒪᔪᓄᑦ ᐅᖃᐅᓯᖃᕐᕕᖃᕈᓐᓇᕐᓂᖏᓐᓂᒃ 

ᐱᒋᐊᖅᑎᑦᓯᓯᒪᓕᕐᓂᖏᓐᓂᒃ  ᐊᒻᒪᓗ ᐊᐱᕆᓯᒪᓪᓗᑎᒃᑕᐅᖅ ᑎᒥᒋᔭᐅᔪᓂᒃ ᐅᖃᓕᒫᖁᔨᓪᓗᑎᒃ 

ᓯᕗᓪᓕᖅᐹᒥᑦ ᑎᑎᕋᖅᑕᐅᓯᒪᔪᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ 

ᐅᓂᒃᑳᓕᐊᓃᑦᑐᓂᒃ (Draft EIS) ᓄᓘᔮᒃᓂ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᒨᓕᖓᔪᓂᒃ ᐊᒻᒪᓗ 

ᐅᖃᐅᓯᖃᕈᒪᔪᑦ ᐅᖃᐅᓯᖃᖁᔭᐅᓪᓗᑎᒃ ᑲᑎᒪᔨᓄᑦ ᐅᓪᓗᖓᓂ ᐅᕝᕙᓘᓐᓃᑦ ᓯᕗᓂᐊᓂᓘᓐᓃᑦ 

ᓯᑎᐱᕆ 6, 2011.  ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᙵᓂ ᐊᐱᕆᔭᐅᔪᔪᑦ ᑕᒪᓐᓇ 

ᐅᖃᐅᓯᖃᕐᕕᒃᓴᖅ ᓯᕗᕙᕆᐊᖅᑕᐅᔪᓐᓇᕋᔭᕆᐊᖓᓐᓂᒃ ᐊᒻᒪᓗ, ᐊᐅᒡᒍᓯ 5, 2011-ᖑᑎᓪᓗᒍ 

ᑐᓴᖅᑎᑦᓯᔪᔪᑦ ᑎᒥᒋᔭᐅᔪᓂᒃ ᑕᒪᑐᒪ ᐅᖃᐅᓯᖃᖃᑕᐅᔪᒪᓂᐅᑉ ᐅᓪᓗᖓ 

ᓯᕗᕙᕆᐊᖅᑕᐅᓂᖅᓱᓂᔾᔪᒃ ᐅᑐᐱᕆ 5, 2011-ᒧᑦ.  ᐅᖃᐅᓯᐅᔪᔪᖅ ᑎᑎᖃᑎᒍᑦ, 

ᐊᖃᔭᑎᓕᕆᓂᕐᒨᓕᖓᔪᓄᑦ ᖃᐅᔨᓴᕈᑕᐅᕙᓪᓕᐊᓂᖏᓐᓅᖓᔪᑦ ᐅᑯᓂᙵ ᐃᓚᖃᖁᔭᐅᓪᓗᑎᒃ:  
 

 ᖃᐅᔨᖃᑎᒌᒐᓱᐊᕐᓗᑎᒃ ᑎᒥᒋᔭᐅᔪᑦ 

ᐊᖏᖃᑎᒌᖕᒪᖔᖏᓐᓂᒃ/ᐊᖏᖃᑎᒌᖏᒻᒪᖔᖏᓐᓄᓪᓘᓐᓃᑦ ᖃᐅᔨᔭᐅᓯᒪᓕᖅᑐᓄᑦ 

ᓯᕗᓪᓕᖅᐹᒥᑦ ᐊᕙᑎᒥᐅᑕᓃᑦᑐᓄᑦ ᐅᓂᒃᑳᓕᐊᕕᓂᕐᒦᑦᑐᑦ ᐱᔾᔪᑎᓖᑦ ᒪᑯᓂᖓ ᐊᓯᖔᖓᒍᑦ 

ᖃᐅᔨᓴᕈᑎᖃᕐᓂᐅᔪᑦ, ᐊᕙᑎᓕᕆᓂᕐᒨᓕᖓᔪᑦ ᐊᒃᑐᖅᑕᐅᓯᒪᖃᓯᐅᔾᔭᐅᔪᓐᓇᖅᑐᑦ, 

ᐸᓚᐅᒥᔾᔪᑎᒃᓴᑦ, ᖃᓄᑎᒋ ᐊᒃᑐᑦᖅᑕᐅᓯᒪᖃᓯᐅᔾᔭᐅᓂᐊᕆᐊᖏᑦᑕ, ᐊᒻᒪᓗ ᖃᓄᖅ 

ᖃᐅᔨᓴᖃᑦᑕᓛᕆᐊᖏᑦᑕ ᑭᖑᓂᐊᓂ– ᐊᒻᒪᓗ ᐱᔾᔪᑎᖏᑦ ᐃᓱᒪᒃᓴᖅᓯᐅᕈᑎᒋᔭᖓᓐᓄᑦ 

ᐃᑲᔪᖅᓱᖅᑕᐅᔭᕆᐊᖃᕐᒪᖔᕐᓗ; 

 ᖃᐅᔨᖃᑎᒌᒐᓱᐊᕐᓗᑎᒃ ᑕᒪᒃᑯᐊ ᖃᐅᔨᔭᐅᓯᒪᓕᖅᑐᑦ  ᓯᕗᓪᓕᖅᐹᒥᑦ ᐊᕙᑎᒥᐅᑕᓃᑦᑐᓄᑦ 

ᐅᓂᒃᑳᓕᐊᕕᓂᕐᒦᑦᑐᑦ ᐃᑲᔪᖅᓱᖅᑕᐅᓯᒪᓂᖃᐅᑦᓯᐊᕆᐊᖏᑦᑕ ᖃᐅᔨᓴᕈᑎᕕᓂᕐᓄᑦ – ᐊᒻᒪᓗ 

ᐱᔾᔪᑎᖏᑦ ᐃᓱᒪᒃᓴᖅᓯᐅᕈᑎᒋᔭᖓᓐᓄᑦ ᐃᑲᔪᖅᓱᖅᑕᐅᔭᕆᐊᖃᕐᒪᖔᕐᓗ; 

 ᖃᐅᔨᖃᑎᒌᒐᓱᐊᕐᓗᑎᒃ ᑕᐃᒫᑦᓯᐊᖅ ᐋᖅᑭᒃᓱᖅᓯᒪᔭᕆᐊᖃᖅᑕᖏᑦ 

ᐋᖅᑭᖅᓱᖅᑕᐅᓚᐅᕆᐊᖏᓐᓂᒃ ᓯᕗᓪᓕᖅᐹᒥᑦ ᐊᕙᑎᒥᐅᑕᓃᑦᑐᓄᑦ ᐅᓂᒃᑳᓕᐊᕕᓂᕐᒦᑦᑐᑦ 

ᐋᒃᑭᒃᓯᒪᓂᖃᑦᓯᐊᕈᓐᓇᕐᓂᐊᖁᓪᓗᒋᑦ ᖃᐅᔨᔭᐅᓯᒪᓕᖅᑐᑦ – ᐊᒻᒪᓗ ᐱᔾᔪᑎᖏᑦ 

ᐃᓱᒪᒃᓴᖅᓯᐅᕈᑎᒋᔭᖓᓐᓄᑦ ᐃᑲᔪᖅᓱᖅᑕᐅᔭᕆᐊᖃᕐᒪᖔᕐᓗ, ᐃᓚᖃᓯᐅᑎᓗᒋᑦ ᐊᓯᖔᖓᒍᑦ 

ᐋᖅᑭᒃᓱᖅᑕᐅᓯᒪᓂᖃᕈᓐᓇᕐᓂᖔᒋᓪᓗ ᐊᑲᐅᓂᖅᓴᐅᔪᒥᓇᙳᐊᖅᑐᓂᒃ 

(ᑕᐃᒪᐃᖔᕆᐊᖃᕐᓂᕈᑎᒃ ᑭᓯᐊᓂ); 

 ᓇᓗᓇᐃᖅᓯᔾᔪᑎᑕᖃᕐᓗᓂ ᐊᑐᓂ ᐅᖃᐅᓯᐅᓯᒪᔪᑦ ᖃᓄᖅ ᐊᑐᕐᓂᖃᕐᓂᐊᕐᓂᖏᑦ ᓄᓇᕘᒥ 

ᐊᕙᑎᓂᓕᕆᓂᕐᒥᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕘᒥ ᐸᕐᓇᐃᔨᓪᓗ 

ᖃᐅᔨᓴᕈᑎᖃᑎᒌᖕᓂᐊᕐᓂᖏᖕᓄᑦ  ᓄᓇᒥ ᑕᕆᐅᒥᓗ ᐃᖏᕐᕋᕕᐅᖃᑦᑕᓛᖅᑐᑦ 

ᐊᖅᑯᑕᐅᖃᑦᑕᓛᕈᒪᔪᑦ ᐱᓕᕆᐊᖃᓕᕐᓂᕈᑎᒃ ᐅᔭᕋᒃᑕᕐᕕᓕᐅᕈᒪᔪᑦ;  

 ᓇᓗᓇᐃᖅᓯᔾᔪᑎᑕᖃᕐᓗᓂ ᐊᑐᓂ ᐅᖃᐅᓯᐅᓯᒪᔪᑦ ᖃᓄᖅ ᐊᑐᕐᓂᖃᕐᓂᐊᕐᓂᖏᑦ ᓄᓇᕘᒥ 

ᐃᒪᓕᕆᔨᑦ ᑲᑎᒪᔨᖏᑦᑕ ᖃᐅᔨᓴᕈᑎᖃᕐᓂᐊᕐᓂᕆᓛᖅᑕᖏᓐᓄᑦ 

ᐱᔭᕇᖅᓯᒪᑦᓯᐊᕆᐊᖓᓐᓂᒃ ᐃᒪᐅᑉ ᐊᑐᖅᑕᐅᔪᒪᓛᕐᓂᖓᓄᑦ ᓚᐃᓴᑖᕈᑎᒃᓴᒧᑦ A 

ᑐᒃᓯᖅᑑᑎᓕᐊᕕᓂᖓ ᐱᓕᕆᐊᖃᕈᒪᔫᑉ; 

 ᖃᐅᔨᓇᓱᖕᓂᖅ ᖃᓄᐃᖏᒃᑲᓗᐊᕐᒪᖔᖏᒃᑕ ᐅᖃᐅᓯᐅᑦᓯᐊᓚᐅᕋᓗᐊᕐᒪᖔᖏᒃᑕᓗ 

ᑐᓴᒐᒃᓴᐅᑎᓕᐊᕕᓃᑦ  ᓯᕗᓪᓕᖅᐹᒥᑦ ᐊᕙᑎᒥᐅᑕᓃᑦᑐᓄᑦ ᐅᓂᒃᑳᓕᐊᕕᓂᕐᒦᑦᑐᑦ; ᐊᒻᒪᓗ 

 ᐅᖃᐅᓯᒃᓴᐃᓪᓗ ᐱᔾᔪᑎᓖᑦ ᐊᓯᖏᓐᓂᒃ ᑐᓴᒐᒃᓴᐅᑎᒃᓴᒃᑲᓐᓂᖅᑕᖃᕆᐊᖓᓐᓂᒃ 

ᐊᒃᑐᖅᑕᐅᓯᒪᖃᓯᐅᔾᔭᐅᔪᓐᓇᖅᑐᓄᑦ ᖃᐅᔨᓴᕈᑕᐅᓂᐊᕐᓂᖏᓐᓅᖓᔪᓄᑦ – ᑭᓱᑦ 

ᐱᔾᔪᑎᒋᓪᓗᒋᑦ ᐃᑲᔪᖅᓱᒻᖅᑕᐅᔭᕆᐊᖃᕋᔭᕐᒪᖔᖏᓐᓄᓪᓗ ᓇᓕᐊᖕᓄᑐᐃᓐᓇᖏᓐᓄᑦ 

ᐅᖃᐅᓯᐅᔪᕕᓃᑦ.  

 

ᑎᑭᕝᕕᐅᓯᒪᓕᕋᑦᑕ ᑐᓴᕋᓱᐊᕈᑎᓂᒃ ᖃᓄᖅ ᐊᑲᐅᓂᖅᐹᒃᑯᑦ ᐋᖅᑭᒃᓯᒪᓂᖃᕈᓐᓇᕆᐊᖏᓐᓂᒃ 

ᐅᖃᐅᓯᖃᕈᒪᔪᓄᑦ ᐅᖃᐅᓯᖃᕐᕕᒃᓴᐃᑦ ᖃᐃᑕᐅᔭᕆᐊᖃᓚᖅᑐᓂᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑕᐃᒪ ᑐᑭᒧᐊᒍᑎᒃᓴᒃᑲᓐᓂᐅᔪᓐᓇᖅᑐᓂᒃ ᐃᑲᔫᑕᐅᒋᐊᒃᑲᓐᓂᕈᓐᓇᓛᕐᒪᑕᓗ 

ᑎᒥᒋᔭᐅᔪᓕᒫᓄᑦ ᐃᓚᐅᖃᑕᐅᔪᓄᑦ ᑕᒪᑐᒪ ᖃᐅᔨᓴᕈᑕᐅᕙᓪᓕᐊᓂᕆᔭᖓᓐᓄᑦ.  ᐃᓄᐃᑦ 

ᐃᓚᐅᖃᑕᐅᑦᓯᐊᓂᖃᕈᓐᓇᕐᓂᐊᖁᓪᓗᒋᑦ, ᐊᒻᒪᓗ ᓇᓗᓇᐃᖅᓯᓯᒪᓂᕐᓗ ᑕᒪᒃᑯᐊ 

ᐊᕙᑎᓕᕆᓂᕐᒨᓕᖓᔪᓄᑦ ᖃᐅᔨᓴᕈᑕᐅᕙᓪᓕᐊᔪᒨᖓᔪᑦ ᐅᖃᐅᓯᐅᔪᕕᓃᑦ ᐅᖃᐅᓯᐅᓛᕐᓂᖏᓐᓂᒃ 

ᐃᓄᐃᑦ ᓄᓇᓕᖕᓃᖔᖅᑐᑦ  ᐊᒻᒪᓗ ᑎᒥᒋᔭᐅᔪᓪᓗ ᑲᑎᒪᑎᑕᐅᓕᖅᐸᑕ (PHC) ᓅᕕᒻᒥᕆᒥ, ᑕᒪᒃᑯᐊ 

ᐅᖃᐅᓯᐅᔪᕕᓂᕐᓄᑦ ᖃᐃᑕᐅᖃᑦᑕᕐᓂᐊᖅᑐᑦ ᐅᑯᓂᙵ ᐃᓚᖃᕆᐊᖃᓛᕐᓂᖏᓐᓂᒃ 

ᓇᐃᒡᓕᒋᐊᖅᓯᒪᔪᒥᑦ ᐱᒋᐊᕐᓂᖃᕐᓗᑎᒃ ᐅᖃᐅᓯᖃᕐᓗᓂᓗ ᐅᖃᐅᓯᐅᓪᓚᕆᖕᓂᐊᖅᑐᓂᒃ 

ᐃᓗᓕᒃᓴᖏᓐᓂᒃ ᑕᒪᐃᑕ ᑕᐅᑐᒃᑕᕆᔫᔮᕐᓗᒋᑦ, ᖃᓪᓗᓈᑎᑐᑦ ᐃᓄᒃᑎᑐᓪᓗ ᑎᑎᕋᖅᑕᐅᓯᒪᓗᑎᒃ.  

ᐊᕙᑎᓕᕆᓂᕐᒨᓕᖓᔪᑦ ᖃᐅᔨᓴᕈᑕᐅᕙᓪᓕᐊᓂᖏᓐᓄᑦ ᐅᖃᐅᓰᑦ ᐅᖃᐅᓯᖃᕆᐊᖃᖅᑐᑦ ᑕᐃᒃᑯᐊ 

ᖁᓛᓂ ᐊᖕᒧᑦ ᑎᑎᕋᖅᑕᐅᓯᒪᔪᓃᑦᑐᑦ ᒪᓕᒃᑕᐅᓗᑎᒃ, ᐊᑐᐃᓐᓇᐅᑎᑕᐅᓗᑎᒃ ᓇᓕᐊᖕᓄᑦ 

ᐅᖃᐅᓯᖃᕆᐊᒥᓂᒃ ᑖᒃᑯᐊ ᓯᕗᓪᓕᖅᐹᒥᑦ ᐊᕙᑎᒥᐅᑕᓃᑦᑐᓄᑦ ᐅᓂᒃᑳᓕᐊᕕᓂᕐᒦᑦᑐᓂ ᐊᒻᒪᓗ 

ᐊᓯᖏᓐᓂᒡᓗ ᐃᑲᔫᑎᖃᕆᐊᒃᑲᓐᓂᕐᓛᕐᓗᑎᒡᓗ ᑎᑎᕋᖅᓯᒪᔪᓂᒃᑕᐅᖅ (i.e. ᐅᓇ ᐆᒃᑑᑎᒋᓗᒍ 

ᓇᓕᐊᖕᓂ ᐅᓂᒃᑳᓕᐊᒥ ᓈᓴᐅᑎᖃᖅᑐᒦᒋᐊᖓᓐᓂᒃ, ᐊᕕᒃᑐᖅᓯᒪᓂᖓ, ᒪᒃᐱᕌᒥ, ᐊᓯᕈᓘᔭᖏᓪᓗ.) 

ᖃᐃᑕᐅᓂᑯᕕᓃᑦ ᐱᓕᕆᐊᖃᕈᒪᒧᒧᑦ ᐃᓚᒋᓛᖅᑕᖏᑦ ᑕᒪᑐᒪ ᖃᐅᔨᓴᕈᑕᐅᕙᓪᓕᐊᔫᑉ.   

 

ᑎᒥᒋᔭᐅᔪᓄᑦ ᐊᑲᐅᓈᕆᔭᐅᑐᐃᓐᓇᕆᐊᖃᖅᑐᖅᑕᐅᖅ ᐋᖅᑭᒃᓱᖅᓯᒪᔾᔫᒥᓗᑎᒃ ᐅᖃᐅᓯᐅᔪᕕᓃᑦ 

ᐱᔾᔪᑎᖏᑦᑎᒎᓕᖓᓯᒪᖔᕐᓗᑎᒃ, ᐊᒻᒪᓗ ᐊᖅᑭᒃᓱᖅᓯᒪᓂᖏᑦᑎᒎᓕᖓᓗᑎᒡᓗ ᑖᑦᓱᒪ ᐅᓂᒃᑳᓕᐊᑉ 

ᐃᓗᐊᓃᑦᑐᑦ ᒪᓕᒡᓗᒋᑦ.  ᑎᒥᒋᔭᐅᔪᓄᑦ ᐃᑲᔫᑕᐅᒋᐊᒃᑲᓐᓂᑐᐃᓐᓇᕆᐊᖃᕐᒥᔪᖅᑕᐅᖅ 

ᐅᖃᐅᓯᖃᖃᑦᑕᕐᓗᑎᒃ ᑕᐃᒃᑯᐊ ᑎᑎᕋᖅᑕᐅᓯᒪᔪᓃᑦᑐᓂᒃ ᑕᐃᓯᖃᑦᑕᕈᒥᖃᐃ 

ᑐᓂᔭᐅᓯᒪᔭᕇᖅᑐᓃᑦᑐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᐊᖅᑕᐅᓯᒪᔭᕇᖅᑐᓃᑦᑐᓂᒃ 

ᐅᖃᐅᓯᖃᖃᑦᑕᕈᒥᒃ ᖃᐅᔨᓴᕈᑕᐅᕙᓪᓕᐊᓂᕆᔭᖓᓐᓄᑦ ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒨᖓᔪᓂᒃ.   

ᑎᒥᒋᔭᐅᔪᓄᑦᑕᐅᖅ ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔪᖅᑕᐅᖅ ᐋᖅᑭᒃᓱᐃᓗᑎᒃ ᐊᕙᑎᓕᕆᓂᕐᒨᓕᖓᔪᑦ 

ᖃᐅᔨᓴᖁᑕᐅᕙᓪᓕᐊᓂᖏᓐᓄᑦ ᐅᖃᐅᓯᐅᓯᒪᔭᕇᖅᑐᓂᒃ ᖃᐃᑕᐅᓯᒪᔭᕇᖅᑐᑦ ᒪᓕᒡᓗᑎᒃ 

ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᐱᑎᑕᐅᒃᑲᓐᓂᕈᒪᔾᔪᑎᑎᒎᖓᔪᓂᒃ, ᐱᔾᔪᑎᖏᓪᓗ ᐃᓚᖃᓯᐅᔾᔭᐅᓗᑎᒃ, 

ᐃᑲᔫᙱᒋᐊᒃᑲᓐᓂᖏᓐᓗ ᓱᓇ ᐱᔾᔪᑎᒋᓪᓗᒍ ᐃᑲᔫᑕᐅᔭᕆᐊᖃᕐᒪᖔᖅ, ᐊᑐᓕᖁᔭᐅᔪᓪᓗ ᐊᒻᒪᓗ 

ᐊᓯᖏᑦ ᑕᒪᑐᔪᙵ ᐱᔾᔪᑎᓖᑦ ᑐᓴᐅᒪᔭᐅᔭᕆᐊᓖᓪᓗ ᑐᑭᓕᐅᖅᓯᒪᑦᓯᐊᕆᐊᖃᕐᓂᐊᖅᑐᑦ ᐊᒻᒪᓗ 

ᐋᖅᑭᒃᓱᖅᓯᒪᑦᓯᒪᐅᕐᓂᖃᑦᓯᐊᕆᐊᖃᖅᑐᑦ ᖃᐃᑕᐅᓛᖅᑐᑦ.   

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᓛᕐᒪᑕ ᑲᑎᒪᔾᔪᑎᒃᓴᓂᒃ ᐊᕙᑎᓕᕆᓂᕐᒨᓕᖓᔪᑦ 

ᐅᓂᒃᑳᓕᐊᒨᓕᖓᔪᓄᓪᓗ ᑲᑎᒪᔾᔪᑕᐅᓂᐊᓵᖅᑎᓪᓗᒍ ᑖᒃᑯᐊ ᐅᖃᐅᓯᐅᔪᕕᓃᑦ ᑕᒪᐅᖓ 

ᑎᑭᐅᑎᓯᒪᓕᖅᑐᑦ ᒪᓕᒡᓗᒋᑦ, ᐃᑲᔫᑕᐅᒋᐊᒃᑲᓐᓂᕋᔭᖅᑐᖅ ᑎᒥᒋᔭᐅᔪᑦ ᐃᓚᖃᓯᐅᔾᔨᔪᓐᓇᕈᑎᒃ ᓇᒥ 

ᓇᓕᐊᖕᓂᓗ ᒪᒃᐱᕌᕐᒥ ᓇᓂᔭᐅᔪᓐᓇᕋᔭᕆᐊᖏᓐᓂᒃ ᐅᖃᐅᓯᕆᖃᓯᐅᑎᒋᓛᖅᑕᖏᓐᓄᑦ 

ᓇᓂᔭᐅᔪᓐᓇᓛᕐᒪᖔᖏᑦᑕ ᑎᑎᕋᖅᓯᒪᓗᑎᒃ ᐱᒋᐊᕐᓂᖓᓐᓂ ᑎᑎᕋᖅᑕᕕᓂᕐᒥᓃᑦᑐᑦ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᓯᒪᕗᑦ ᐃᑲᔪᖅᓱᖅᑕᐅᖏᓐᓇᕐᓂᕐᒥᖕᓂᒃ 

ᐃᓚᐅᖃᑕᐅᖃᑦᑕᐃᓐᓇᖅᑐᓂᒡᓗ ᑎᒥᒋᔭᐅᔪᓕᒫᓂᒃ ᑲᑎᒪᔩᑦ ᖃᐅᔨᓴᕈᑎᖃᖅᐸᓪᓕᐊᓂᖏᓐᓂᒃ 

ᐆᒥᙵ. ᐃᖅᑲᐅᒪᖁᓪᓗᓯ, ᐅᓂᒃᑳᓕᐊᒨᓕᖓᔪᒧᑦ ᖃᐅᔨᓴᕈᑕᐅᔪᒧᑦ ᐅᖃᐅᓯᐅᔪᕕᓃᑦ 

ᖃᐃᑕᐅᓛᖅᑐᑦ ᐅᓪᓗᒥ ᑭᒡᓕᖃᖅᑎᑕᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᐊᖅᑕᐅᔭᕆᐊᖃᖅᑐᑦ ᓯᕿᖑᔭᖅ  12:00 pm MST -ᒧᐊᖅᐸᑦ ᐃᖃᓗᒃᑑᑦᓯᐊᑉ 

ᓯᕿᙳᔭᖓ ᒪᓕᒡᓗᒍ, ᐅᑐᐱᕆ  5, 2011 ᖄᖏᐅᑎᑦᑕᐃᓕᓗᒍ.   

 

ᓱᓕᒃᑲᓐᓂᖅᑕᐅᖅ, ᑕᐃᒫᑦᓯᐊᖅ ᑕᒪᒃᑯᐊ ᑲᑎᒪᔭᖅᑐᐊᖃᑕᐅᓛᖅᑐᑦ ᐊᐅᓪᓚᖅᓯᒪᖃᑕᐅᓛᕐᓂᖏᓐᓄᑦ 

ᐊᐅᓚᓂᖃᑦᓯᐊᕐᔫᒥᖁᓪᓗᒍ ᐸᕐᓇᐅᓯᐅᕈᑎᒋᕙᓪᓕᐊᔭᖓᓐᓄᑦ  ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑐᒃᓯᖅᑐᖅᐳᑦ ᑎᒥᒋᔭᐅᔪᓂᒃ ᐅᖃᐅᓯᒃᓴᐃᑦ ᖃᐃᑕᐅᔭᕆᐊᖃᕐᕕᖏᑦᓐᓄᑦ 

ᐃᓚᖃᓯᐅᔾᔨᐅᖁᔨᕗᑦᑕᐅᖅ ᖃᑦᓯᐅᓂᐊᕋᓱᒋᔭᐅᖕᒪᖔᖏᑦᑕ ᑲᑎᒪᔭᖅᑐᖃᑕᐅᓛᖅᑐᑦ ᐊᑐᓂ 

ᓄᓇᓕᖕᓃᖔᖅᑐᑦ, ᑎᒥᒋᔭᐅᔪᑦ ᐊᒻᒪᓗ ᐃᓄᐃᑦ ᓄᓇᓕᖕᓃᖔᖅᑐᑦ ᑲᑎᒪᑎᑕᐅᔭᖅᑐᖅᐸᑕ.  

 

ᐃᓚᒋᐊᒃᑲᓐᓂᕐᒥᓗᒍᑦᑕᐅᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓂᕆᐅᒋᔭᖃᖅᐳᑦ 

ᐱᓕᕆᐊᖃᕈᒪᔪᖅ ᐱᓕᕆᐊᖃᖅᐸᓪᓕᐊᓪᓚᕆᖕᓂᐊᓵᖅᑎᓪᓗᒍ ᑐᒃᓯᖅᑑᑎᒋᓛᖅᑕᖓᓐᓂᒃ   ᐃᒻᒪᖄ 

ᓯᑎᐱᕆ 15, 2011-ᒥᐅᓂᐊᕋᓱᒋᔭᐅᔪᖅ.  ᑐᓴᐅᒪᓂᐊᖅᐳᓯ  ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ  ᑎᑎᕿᕝᕕᐅᒃᑲᓐᓂᓛᖅᑐᓯ ᐅᓇ ᐱᔾᔪᑎᒋᓪᓗᖑ ᑐᒃᓯᖅᑑᑎᖏᑦ ᐱᓕᕆᐊᖃᕈᒪᔫᑉ 

ᑎᑭᓯᒪᓕᖅᑳᖅᑎᓪᓗᒋᑦ.  

 

ᐊᐱᖅᑯᑎᒃᓴᖃᕈᑦᓯ ᑲᑎᒪᔩᑦ ᓄᓘᔮᒃᓂ ᖃᐅᔨᓴᕈᑎᒋᕙᓪᓕᐊᔭᖓᓐᓄᑦ, ᐅᑕᖅᑭᑦᑕᐃᓕᒋᑦᓯ 

ᐅᖄᓚᕕᒋᔪᓐᓇᖅᑕᓯ ᓖ ᕗᐊᓐ, ᐊᕙᑎᓕᕆᓂᕐᒨᓕᖓᔪᓄᑦ ᐅᖃᐅᔾᔨᒋᐊᖅᑎ, ᐅᕗᖓ (867) 983-

4606 ᖃᕆᑕᐅᔭᖅᑎᒍᓪᓘᓐᓃᑦ ᑎᑎᕿᕝᕕᒋᓗᒍ ᐅᕗᖓ  lwan@nirb.ca.  

 

ᓱᓕᑦᓯᐊᖅᓱᖓ ᐅᖃᖅᐳᖓ ᐃᓕᖕᓄᑦ, 

 

 
ᐊᒫᓐᑕ ᕼᐊᓐᓴᓐ 

ᑐᑭᒧᐊᒃᑎᑦᓯᔨ, ᐊᕙᑎᓕᕆᓂᕐᒨᓕᖓᔪᓄᑦ ᐅᖃᐅᔾᔨᒋᐊᖅᑏᑦ ᐱᔨᑦᓯᕋᐅᑎᓕᕆᕝᕕᖓᓐᓂ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

